
Беларускія ўлады 
вызвалілі цэлую 
“футбольную каманду” – 
11 палітвязняў. Але 
гэтая “акцыя гуманізму” 
не зрабіла моцнага 
ўражання на Захад. 
Канчаткова ж сапсаваў 
“прыгожую карцінку” 
Мікола Статкевіч.

ТольКі прынцыпы 
гуМАніЗМу

Спачатку ў лік памілава-
ных Аляксандрам Лукашэн-
кам траплялі толькі тыя, хто 
падпісаў адпаведнае прашэн-
не: маўляў, “раскаяліся і вы-
правіліся”. Але ж далёка не 
кожны з асуджаных пагадзіўся 
на ліст да чалавека, супраць 
якога выходзіў на Плошчу. 
Таму новую партыю палітзня-
воленых давялося вызваля-
ць, “кіруючыся прынцыпамі 
гуманізму” (так паведамляе 
прэзідэнцкая прэсавая служ-
ба), а не зваротамі аб літасці.

Гуманізму ў Лукашэнкі не-
багата — на ўсіх не хапіла. За 
кратамі засталіся тры былыя 
кандыдаты ў прэзідэнты: Ан-
дрэй Саннікаў, Мікола Стат-
кевіч і Зміцер Вус. Таксама ў 
якасці палітзняволеных дагэ-
туль Павал Севярынец, Змі-

цер Бандарэнка, Зміцер Мяд-
зведзь, Андрэй Пазняк, Алесь 
Бяляцкі, Мікола Аўтуховіч, Змі-
цер Дашкевіч, Эдуард Лобаў. 
Чацвёра апошніх сядзяць не 
за падзеі 19 снежня, але сут-
насці справы гэта не мяняе.

Відавочна, беларускія 
ўлады разлічвалі, што Захад 
ацэніць гэты крок. Але першая 
рэакцыя з Еўрасаюза і Злу-
чаных Штатаў Амерыкі была 
даволі стрыманай. У прыват-
насці, дэпутат бундэстага Ма-
рылуіза Бек адзначыла, што 

ЕС не можа пачаць перамовы 
з кіраўніцтвам Беларусі да 
таго часу, пакуль палітвязні не 
вызвалены ў поўным складзе. 

Еўрапарламент аднагалос-
на прыняў рэзалюцыю, у якой 
таксама заклікаў беларускія 
ўлады вызваліць усіх палітз-
няволеных ды яшчэ і асудзіў 
рэпрэсіі супраць апазіцыі і 
грамадзянскай супольнасці ў 
Беларусі. Аналагічнай пазіцыі 
прытрымліваецца намеснік 
памочніка дзяржсакратара 
ЗША ў пытаннях дэмакра-
тыі і правоў чалавека Томас 
Мэлія. Паводле яго слоў, га-
ворка павінна ісці не толькі 
пра вызваленне, але і пра 
поўную рэабілітацыю палітз-
няволеных.

“Вышка” 
Па сілах

Пазбегнуць 
Рака

цяпер  
не  ўСіМ
СТудэнТАМ

СТАр. 4–5

Тады загінула 15 чалавек,  
больш за 200 апынуліся ў 
шпіталях. Іх падазраюць так-
сама ва ўчыненні выбухаў 
у Мінску ў 2008 і Віцебску 
ў 2005 гадах і яшчэ каля 30 
злачынных эпізодаў.

Пракуроры зачыталі 
абодвум абвінавачванне.

Канавалаў прызнаў сваю 
віну ў тэракце ў метро, на 
праспэкце Пераможцаў, а 
таксама свае незаконныя 
дзеянні з выбуховымі рэчы-
вамі. Астатнія эпізоды не 
прызнаў, як і злоснае хулі-
ганства на пачатку 2000-х 
гадоў.

Кавалёў прызнаў, што 
набываў тратылавыя шашкі 
і перадаваў іх Канавалаву, 
а таксама выпадкі злоснага 
хуліганства на пачатку 2000-
х гадоў. Аднак некаторыя 
эпізоды ён не прызнаў. Не 
прызнаў свайго саўдзель-
ніцтва ў тэрактах у метро і 
на праспэкце Пераможцаў. 
Таксама ён заявіў, што ра-
нейшыя паказанні, якія да-
ваў адносна свайго ўдзелу ў 
тэракце ў метро, не пацвяр-
джае.

Пракурор Аляксей Стук 
пералічыў больш за 20 пунк-
таў доказу віны Канавалава і 
Кавалёва.

Радыё Свабода

 НавіНа

 
МАлочнАй 

ЗАлоЗы
СТАр. 6 

Заканчэнне  на  стар. 3

бЕЛаРУСКаЯ ГаЗЕТа

згВалтаВанне дзеля 
ПамілаВання

www.svabodaby.net

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

нА волі!
Аляксандр Атрошчанкаў, Дзмітрый Буланаў, Васілевіч, 

Павел Вінаградаў, Аляксандр Класкоўскі, Мікіта Ліхавід, Улад-
зімір Лобан, Аляксандр Малчанаў, Фёдар Мірзаянаў, Дзмітрый 
Новік, Алег Федаркевіч.

 да вЕдаМа

Правы чалавека ўспамінаюцца ў нас пры вельмі вялікай  
патрэбе

у доме правасуддзя 
ў Мінску распачаўся 
працэс над дзмітрыем 
Канавалавым 
і ўладзіславам 
Кавалёвым — асноўнымі 
падазраванымі ў 
выбуху на станцы метро 
«Кастрычніцкая» 11 
красавіка 2011 году. 

Пачаўся 
суд за  

тэРакты 

ЮЛіЯ івашКЕвіч, УРач (віцЕбСК): 

“Жыць і прАцАвАць хочАццА ТуТ, Але Ж не дАюць”
— Я не хачу з’язджаць, але вымушана: мне, артадонту, які 

скончыў ардынатуру ў Маскве, не даюць працаваць на радзіме, 
мяне не бяруць на працу. Атрымліваецца так, нібы існуе забаро-
на на прафесію. Таму прыйдзецца зноў ехаць у Маскву. Прычым 
растлумачыць, чаму мне нельга працаваць у Беларусі, ніхто не 
можа. Ці таму, што мова мая не такая, ці таму, што не ў тую пар-
тыю, як кажуць, уступіла... З актыўнай грамадскай пазіцыяй тут 
працаваць немагчыма. Атрымліваецца, што трэба быць шэрай 
мышкай, якая пагаджаецца з усім, што кажа начальства. У Мас-
кве праблем з працай у мяне няма. Там, наадварот, усе прыход-
зяць у захапленне ад нашай адукацыі. Там я магу жыць з палёг-
кай. Але гэта не мая краіна. Я хачу жыць там, дзе нарадзілася…

ПёТР ЛаНКУць, эКаНаМіСТ (МіНСК): 

“гэТА дЗіўнАя З’явА для еўрАпейСКАй КрАіны”
— Я цвёрда перакананы, што пакуль не будзе яснасці з кур-

сам долара, планамі ўрада па скарачэнні працоўных калектываў 
і г.д., большасць нашых людзей будуць адчуваць няўпэўненасць. 
Адпаведна будуць узмацняцца і эмігранцкія настроі. Не мы адны 
перажывалі такія складаныя часы, але на пачатку дваццаць пер-
шага стагоддзя эміграцыя характэрна хіба што краінам Афрыкі, 
Бліжняга Усходу і Сярэдняй Азіі. 

віКТаР бУГЛаКоў, Рабочы ЛЯСГаСа  
(ГоМЕЛьСКаЯ вобЛаСць): 

“ЗА МяЖу не пушчАе МАТрыярхАТ”
— Я з’ехаў бы з радасцю, бо ад тых заробкаў (баксаў 300 у 

месяц), што атрымліваў напрыканцы мінулага года, нічога не за-
сталося. Зараз маю крыху больш за 100. Я з радасцю паехаў бы 
на будоўлю ў Маскву ці Кіеў, але ж жонка супраць. Кажа: “Твая 
будоўля — стопрацэнтныя п’янка і бл…тва. Толькі праз развод!” 
Вось і сяджу на мільёне ў лясгасе. І не я адзін такі стрыножаны. 
Многія знаёмыя таксама з’ехалі б у заробкі, але ж матрыярхат 
не пушчае...

ЮРы КіСЯЛёў, ПРадПРыМаЛьНіК: 

“ФіЗічнА пАКідАць БелАруСь няМА СэнСу”
— Фізічна я з Беларусі выязджаць не збіраюся, а што тычыц-

ца грошай і часткі бізнесу, дык даўно ўжо “саломку пасцяліў”. Не 
трэба быць эканамічным геніем, каб зразумець, чым скончацца 

абяцанкі 500 долараў зарплаты. Таму я, як толькі гэта пачуў, па-
чаў выводзіць бізнес у Расію.

воЛьГа МЕЛьНіКовіч, ПРаГРаМіСТ (бРэСТ): 

“прАгрАМіСТАМ няМА СэнСу Бегчы”
—“Чамаданныя” настроі пануюць і сярод праграмістаў, але 

Масква і Пецярбург зусім непапулярныя ў нашым асяроддзі, у 
адрозненне, напрыклад, ад Аўстраліі, Канады, краін Заходняй 
Еўропы. Названым краінам патрэбны спецыялісты нашага про-
філю, і яны з радасцю прымаюць праграмістаў. Але масавага 
ад’езду не адзначаецца, бо вельмі папулярны фрыланс, калі, 
не выходзячы з дома ў Беларусі, можна выконваць працу нават 
для афрыканскай фірмы. І добры спецыяліст заўсёды знойдзе 
сабе працу. І сённяшняя эканамічная сітуацыя ў Беларусі на гэта 
амаль ніяк не ўплывае, бо буйныя замежныя кампаніі плацяць 
валютай.

аЛЯКСаНдР МаКаЕў, СТаРшыНЯ КааРдыНацыйНай 
Рады ПРадПРыМаЛьНіКаў МіНСКа: 

“МАСАвАгА Ад’еЗду прАдпрыМАльніКАў  
не нАЗірАеццА”

— Я не збіраюся за мяжу, бо мая радзіма — Беларусь. І за 
Радзіму трэба змагацца, як бы цяжка тут ні было ў эканамічным 
і палітычным плане. Пакуль няма ніякіх падстаў для ўцёкаў за 
мяжу, як бы добра там ні было. Сярод некаторых прадпрымаль-
нікаў пануюць такія настроі. Частка людзей стамілася гадамі 
пералапачваць гэты тавар і атрымліваць мізэрны даход. Спаку-
са з’ехаць у Расію ці Украіну ёсць, але масавага ад’езду не ад-
бываецца. У сувязі з крызісам людзі ўсё роўна шукаюць нейкія 
варыянты: некаторыя, напрыклад, збіраюцца адкрываць свае 
гандлёвыя пункты ў расійскіх рэгіёнах.

ПаваЛ аНаНчаНКа, Рабочы (бабРУйСК): 

“рАБочыя БАяццА “КідАлАвА”
— Размоў па курылках пра тое, што час з’язджаць, вядзецца 

шмат, але далей за гэтыя размовы справа не ідзе, бо многія ба-
яцца расійскага “кідалава”. А на сваім прадпрыемстве ўжо неяк 
прывыклі. Хто працуе доўга на адным месцы, таму складана 
ўсё кінуць і паехаць у нязнаны свет, бо страшна. Для таго, каб 
рабочыя звольніліся і некуды кінуліся, трэба зусім нічога ім не 
плаціць.

55%  чыТАчоў  TUT.BY  гАТовы  пАКінуць  КрАіну
Складаная эканамічная сітуацыя ў краіне не магла не 

паўплываць на “чамаданныя настроі” беларусаў: калі меркава-
ць па выніках нядаўняга апытання TUT.BY, то больш за палову 
(55,39%) з 25 тысяч апытаных наведвальнікаў партала гатовы 
пры магчымасці з’ехаць з Беларусі. За два гады такіх стала 
амаль на 8 працэнтных пунктаў больш.

Канечне, па выніках апытання немагчыма зрабіць выснову 
аб тым, ці ажыццяўляюць гэтыя карыстальнікі нейкія актыўныя 
дзеянні для арганізацыі ад’езду ці проста гатовы пакінуць краі-
ну пры зручным выпадку. А параўноўваць проста, бо дакладна 
пра тое ж самае мы пыталіся ў наведвальнікаў партала ў кан-
цы лета 2009-га — таксама, дарэчы, не самага ўдалага ў экана-
мічным плане для Беларусі. Тады ў апытанні TUT.BY прыняла 
ўдзел амаль у чатыры разы менш карыстальнікаў — 6 182 суп-
раць цяперашніх 24 673.

 ЛIчбы

ці  будзеце  Вы  з'язджаць  
з  белаРусі  ў  бліжэйшы  час?

ЕС  усё  больш  забірае  нашых  лепшых  суайчыннікаў

Эфект ад “акцыі гуманіз-
му” быў канчаткова спляжа-
ны Міколам Статкевічам. 14 
верасня, у той жа вечар, калі 
вызвалілі 11 палітвязняў, 
былы кандыдат у прэзідэнты 
ўпершыню патэлефанаваў з 
калоніі сваёй дачцэ Кацярыне. 
Тая, пачуўшы, што распавядае 
бацька, схапілася за галаву. 
Статкевіч казаў, што некато-
рыя палітвязні, якія раней 
усё-ткі падпісалі прашэнні аб 

памілаванні, зрабілі гэта пад 
пагрозай згвалтавання.

прыМушАюць  АБСТАвіны
Натуральна, беларускія 

ўлады будуць адмаўляцца 
ад таго, што выкарыстоўвалі 
згаданыя метады, і пачнуць 
вінаваціць палітыка ў паклёпе. 
Аднак словы Міколы Статкеві-
ча ўжо пацвердзіў Аляксандр 
Класкоўскі-малодшы. Пра бес-
прэцэдэнтны ціск з пагрозамі 
і гвалтам кажуць і яшчэ шэраг 
памілаваных.

Дарэчы, самому Статкевічу 

прапаноўвалі звярнуцца да 
Лукашэнкі шмат разоў. Нарэш-
це, былы кандыдат у прэзідэн-
ты ўзяў аркуш паперы і даволі 
рэзка напісаў, што ў злачынцы 
нічога прасіць не будзе.

Зараз гучаць розныя мер-
каванні наконт магчымага 
далейшага развіцця падзей. 
Нагадаю: пару тыдняў на-
зад міністр замежных спраў 
Балгарыі Мікалай Младэнаў 
распавёў журналістам, што 
Аляксандр Лукашэнка паабя-
цаў вызваліць усіх палітвязняў 
да пачатку кастрычніка. Аднак 

той жа Мікола Статкевіч лічы-
ць, што яго выпусцяць яшчэ 
не хутка.

У гэтай справе многае за-
лежыць ад настрою Лукашэнкі, 
абставіны ж прымушаюць яго 
ісці на ўступкі. Пакуль што ўсе 
спробы пачаць працэс торгу з 
Захадам наконт палітзняволе-
ных плёну не мелі. І Еўрасаюз, і 
ЗША ўвесь 2011 год трымаюцца 
прынцыповай пазіцыі: раніцай 
— вызваленне ЎСІХ палітвяз-
няў, увечары – перамовы з афі-
цыйным Мінскам.

ваЛЯНціН Сыч

згВалтаВанне дзеля ПамілаВання
Заканчэнне. 
Пачатак  на  стар. 1

у гэтай бітве задзейнічаны 
механізмы рэгулявання 
нацыянальнай грашовай 
адзінкі самага разнага 
кшталту (інфарма-
цыйныя, прапаган-
дысцкія, адмініст-
рацыйныя і г.д.). 
эканамічныя пакуль 
што на заднім плане.
“Троль” ні “Троль”...

Ужо на другой дадатко-
вай сесіі таргоў на Беларус-
кай валютна-фондавай біржы 
курс долара ў адносінах да 
беларускага рубля знізіўся да 
8500 Br/1 USD. Днём раней (14 
верасня — В.А.) 1 долар каш-
таваў 8600 беларускіх рублёў.  

Аб’ём таргоў доларам 
склаў $15,97 мільёна (прапа-
наванне — $16,04 мільёна, по-
пыт — $15,23 мільёна).

Як бачым, аб’ёмы таргоў, 
мякка кажучы, невялікія. І гава-
рыць пра нейкі прынцыповы 
пералом у бітве за танны долар 
ну ніяк не выпадае. Хоць яшчэ 
напярэдадні нават на папуляр-
ным сайце Prokopovi.ch, які 
стаў даволі аўтарытэтным, до-
лар быццам бы можна было на-
быць па 7,5 тысячы беларускіх 
рублёў. Некаторыя эканамісты 
бачаць у гэтым добра сплана-
ваную акцыю праўладных “тро-
ляў”, якія выходзілі са сваімі 
таннымі прапановамі продажу 
валюты і тым самым свядома 
збівалі курс замежнай валюты.

Праўда, як паказаў ужо 
першы дзень таргоў, цалкам 

“затроліць” курс долара ці 
еўра можна толькі віртуаль-
на. Ужо 15 верасня на чорным 
рынку “зялёны” каштаваў каля 
10 тысяч “зайчыкаў”…

“СвАвольны” і ёСць 
“СвАвольны” 

Дзеля аб’ектыўнасці трэба 
зазначыць, што не ўсе экана-
місты настроены песімістычна 
пасля чарговай спробы ўтай-
мавання “свавольнага”.

Вось што гаворыць кан-
дыдат эканамічных навук 
Сяргей Стрыж: “Я б не стаў 
так катэгарычна сцвярджа-
ць, што нейкія псіхалагічныя 
“штукі”, якія выкарыстоўвае 
цяпер урад, не змогуць нейкім 

чынам паўплываць на ўтай-
маванне долара. Калі гавары-
ць шчыра, то падзенне бела-
рускай грашовай адзінкі аж у 

тры разы — гэта не толькі 
эканамічная катэгорыя, 

а дзесьці і псіхалагічная. 
Пытанне ў тым, ці не 
скацяцца нашы ўлады 
да тапорнага ўбіван-
ня ў свядомасць па-
даткаплацельшчыкаў 
клішэ — маўляў, долар 

павінен каштаваць 6 
ці 7 тысяч рублёў. Ну і, 

канешне, без дадатковых 
сур’ёзных валютных экс-

пансій на біржы нашу фінан-
савую сітуацыю не выправіш”.

Як бы ў пацвярджэнне 
апошніх слоў эканаміста слоў 
можна прывесці сітуацыю з 
магчымасцю свабодна набы-
ць долар па новым кошце ў 
сталіцы і асобных рэгіяналь-
ных гарадах.
МіНСК

Свабодны продаж валюты 
меў месца толькі ў некаторых 
банках і пэўны час.
бРэСТ

Чэргі за валютай былі, але ў 
першыя дні — 14 і 15 верасня 
— валюту ў абменніках можна 
было набыць даволі свабодна.
СЛоНіМ

Выкінутыя ў банкаўскія 
ўстановы долары, еўра ды ін-
шыя валюты хутка закончылі-
ся 15 верасня.
ГоМЕЛь

Каб набыць суму ў СКВ, трэ-
ба было пабегаць па горадзе. 
Дый далёка не ўсіх задаваль-
няў новы курс — 8,6 тысячы 
рублёў за долар. 

выСновы
Абагульняючы ўсё вы-

шэйнапісанае, можна зра-
біць некалькі высноў.
ПЕРшаЯ

Добра, што ўзяліся за ней-
кае рэгуляванне нацыяналь-
най грашовай адзінкі. Дрэнна, 
што спахапіліся так позна.
дРУГоЕ

Пакуль рана гаварыць пра 
курс беларускага рубля ў ад-
носінах да долара. Можна 
толькі меркаваць, што менш 
за адзнаку 8000 за 1$ ён ужо 
наўрад ці апусціцца.
ТРэцЯЕ

Без вялікіх валютных ін-
тэрвенцый звонку (а гэта ў 
першую чаргу Захад) бела-
рускі рубель не стабілізава-
ць. Па розных ацэнках, да 
канца года патрабуецца не 
менш як 3-4 мільярды дола-
раў. Расія абяцае толькі 1 мі-
льярд. 

Вось і надыходзіць тая сіту-
ацыя, калі фінансы пачынаюць 
спяваць палітычныя рамансы. 
Аб тым, што гэта за рамансы, 
чытай вышэй.

віКТаР аЛЯшКЕвіч

Што маем пасля сярэд-
няга заробку ў 500 долараў

Па курсе 8600 рублёў 
за долар сярэдні заробак у 
Беларусі за першае паўгод-
дзе складае 182 долары (1 
мільён 564 500 рублёў, па 
звестках Белстата). Сярэд-
няя пенсія — 600 тысяч 400 
рублёў — па новым курсе 
складае 70 долараў.

 Лічбы

хто ПеРаможа ў бітВе за долаР

Элетроннымі тролямі – 
гэта значыць, звесткамі, якія 
свядома перакручваюць фак-
ты ў свой бок, – можна толькі 
замаскіраваць праблему

Бясконцыя фінансавыя 
катаклізмы прымусілі 
многіх студэнтаў вну і іх 
бацькоў задумацца над 
мэтазгоднасцю і коштам 
атрымання доўчаканай 
вышэйшай адукацыі. 

пАКой у КвАТэры —  
яК дЗве СТыпендыі

Новапалачанка Святлана 
Бурак — без году выпуск-
ніца з дыпломам педагога 
пачатковых класаў, з да-
датковай спецыялізацыяй 
“англійская мова”. Уласна, 
менавіта гэтая спецыяліза-
цыя, пераканана дзяўчына, і 
дасць ёй зарабіць на хлеб з 
маслам. “Я ўжо дамовілася: 
мяне бяруць па размерка-
ванні ў школу, а дадатко-
ва буду падрабляць у двух 
дзіцячых садках, весці гур-
ткі па-англійску. Адзін са-
док — у двары майго дома, 
другі — у дзесяці хвілінах 
хады ад універсітэта, там 
жа і школа знаходзіцца. Так 
што ўсё паспею. А вучуся я 
добра, ды і хто там на апош-
нім курсе будзе чапляцца”, 
— аптымістычна разважае 
Святлана. 

Мінулым летам яна, 
дарэчы, таксама не сядзе-
ла без справы: прыехала 
ў Мінск да сястры, дагля-
даць яе дзетак-блізнят. На 
з’едлівыя заўвагі — маўляў, 
няблага сястра ўладкава-
лася, бясплатную няньку 
знайшла — Святлана адма-
хвалася абедзвюма рукамі: 
“Што вы, гэта мне пашанца-
вала! Я хацела было зняць 
у Мінску пакойчык на лета, 

дык прасілі як мінімум 40 до-
лараў, а ў беларускіх — 360 
тысяч, між тым як стыпендыя 
ў мяне менш за 150… Тут жа, 
лічы, бясплатнае жыллё і хар-
чаванне, са сваякамі пабачы-
лася, у вольны час яшчэ шмат 
дзе пагуляць паспела — чым 
не водпуск?”. Летнюю ж сты-
пендыю Святлана патраціла 
на абнаўленне гардэробу на 
восень і дапаможную літара-
туру па спецыяльнасці.

Дзяўчыне і сапраўды па-
шанцавала: з наступленнем 
новага навучальнага года 
цэны на пакоі і кватэры ў сталі-
цы зноў папаўзлі ўверх. Цяпер 
за пакой, як расказваюць у 
прафкамах медуніверсітэта і 
педагагічнага ўніверсітэта імя 
М.Танка, гаспадары просяць 
100—120 долараў (прычым 
імкнуцца засяліць як мінімум 
двух чалавек, г.зн. па 50—60 
долараў з кожнага). Агенцтвы 
нерухомасці прапаноўваю-
ць аднапакаёвыя кватэры за 
200—250 долараў ЗША, і гэта 
без уліку платы за пасрэдніц-
кія паслугі.

Двух- і трохпакаёвыя кватэ-
ры студэнтам здаюць усё рад-
зей, хоць аб’явы — “3 (4) студэ-
нты здымуць кватэру ў Вашым 
доме” — штодня можна ўба-
чыць у раёне новабудоўляў. 

афіцыйНа 
У сталіцы, паводле звес-

так Міністэрства адукацыі 
РБ, месцы ў інтэрнатах ат-
рымліваюць каля 60 працэн-
таў іншагародніх студэнтаў, 
прычым прыкладна чвэрць 
месцаў аддаецца першакурс-

нікам. Самая нізкая забяспе-
чанасць месцамі — у БДПУ імя 
М.Танка: 44% ад усёй колькасці 
студэнтаў, якія маюць пат-
рэбу ў жыллі.

АднАўленне — СпрАвА 
дАрАгАя

У мінчанкі Каці Марозавай 
сітуацыя прама процілеглая: 
атрымаць вышэйшую адука-
цыю па сваёй прафесіі яна 
можа толькі ў Магілёўскім 
дзяржаўным універсітэце 
харчавання. Там дзяўчына і 
вучылася (завочна) да таго 
часу, пакуль не вымушана 
была ўзяць мінулым летам 
акадэмічны водпуск у сувязі 
з нараджэннем дзіцяці. Ця-
пер немаўля крыху падрасло, 
і самы час быў бы завяршыць 
адукацыю. Але Кацю бярэ мо-
цны сумнеў. “Нават калі без 
эмоцый (як я ўсё паспею? на 
каго кіну малога?), то вось вам 
чыстая матэматыка, — разва-
жае экс-студэнтка. — Тэрміны 
бясплатнага аднаўлення ў ВНУ 
я правароніла, цяпер можна 
будзе вярнуцца толькі на плат-
нае завочнае. Гэта, па сёлет-
ніх расцэнках, як мінімум 1,8 
мільёнаў рублёў за год,  без 
платнай адпрацоўкі лабара-
торных і здачы некалькіх но-
вых дысцыплін, якія з’явіліся 
на нашай спецыяльнасці ў мі-
нулым годзе”.

Нават год назад, як прыгад-
вае Каця, кожная паездка на 

сесію абыходзілася ёй сама 
меней у 1 мільён рублёў: пра-
езд, жыллё (пакой у Магілёве 
каштаваў тады 8—10 тысяч бе-
ларускіх рублёў у суткі, сесія ж 
доўжылася 2—3 тыдні), хар-
чаванне, ксеракопіі заданняў, 
дапрацоўка або пакупка гато-
вых курсавых праектаў (пра-
ект з двума чарцяжамі кашта-
ваў ад 40 долараў), зноў жа, 
“падарункі” выкладчыкам. “Ка-
рацей, падлічылі мы з мужам 
фінансы і зразумелі: калі мая 
вышэйшыя адукацыя і стане 
завершанай, то дакладна не ў 
гэтым годзе”.

афіцыйНа
Паводле Працоўнага кодэк-

са РБ, працадаўцы абавязаны 
адпускаць студэнтаў-завоч-
нікаў у водпуск, які аплачваец-
ца, калі студэнт вучыцца па 
накіраванні (заяўцы) наймаль-
ніка або з ім заключана дамова 
на падрыхтоўку спецыяліста. 

Калі ж чалавек вырашыў 
атрымліваць вышэйшую аду-
кацыю самастойна, то вод-
пуск яму могуць даць (а могуць 
і не даць), але без захавання 
аплаты (а то і з наступнай 
адпрацоўкай некалькі месяцаў 
без выхадных ці іншымі малап-
рыемнымі акалічнасцямі).

дАрАгАя МАя АдуКАцыя
Другакурсніца БДУ Насця 

Махнавец — мінчанка, бюд-
жэтніца ды яшчэ і выдатніца. 

каму цяПеР Па сілах 

БАрыС ЖАліБА,  
прАФеСАр, доКТАр эКАнАМічных нАвуК:

— Праблемы ў сістэме вышэйшай адукацыі, безумоўна, 
ёсць, у тым ліку некалькі вельмі сур’ёзных. І фінансавы склад-
нік тут далёка не на апошнім месцы. 

Бацькам студэнтаў дзённай формы навучання папросту 
няма чым плаціць за адукацыю (у сярэднім гэта 6-7 мільёнаў 
беларускіх рублёў у год), тым больш, што з улікам дэвальва-
цыі рубля сярэдняя зарплата паменшылая больш чым удвая. 
Магчыма, дзяржаўныя ВНУ паспрабуюць выправіць сітуацыю, 
павялічыўшы платны набор замежных студэнтаў, але гэта не 
кампенсуе тое агульнае змяншэнне колькасці студэнтаў, якое 
мы назіраем сёлета і можам прагназаваць у наступным год-
зе. Увогул, ужо сёння колькасць студэнтаў-платнікаў нават у 
дзяржаўных універсітэтах перавышае колькасць бюджэтнікаў, 
так што вышэйшая адукацыя ў Беларусі робіцца ўсё больш 
платнай. І больш недаступнай.

 КаМЕНТаР СПЕцыЯЛіСТа

Вышэйшая адукацыя цяпер раскоша

“У мяне сярэдні бал 9,0, таму 
стыпендыю атрымліваю са-
мую высокую — 307 тысяч 
рублёў. Яшчэ бываюць налі-
чэнні за тое, што выступаю на 
спартыўных спаборніцтвах за 
факультэт або ўдзельнічаю ў 
розных алімпіядах і навукова-
практычных канферэнцыях, 
— расказвае дзяўчына і ўзды-
хае. — Калі атрымліваеш тую 
стыпендыю, думаеш: “О, мне 
далі столькі грошай!” А заход-
зіш у краму і разумееш, што 
ні на што сур’ёзнае табе не 
хопіць. І мне яшчэ грэх скард-
зіцца: нядаўна сустракаліся з 
сябрам-ліцэістам, які паступіў 
у медуніверсітэт, дык хацела-
ся заплаціць за яго ў кафэ — у 
іх максімальная стыпендыя 
ўсяго 250 тысяч”. 

Студэнцкі “заробак”, якога 
чакаеш цэлы месяц, павод-
ле слоў Насці, разыходзіцца 
за тыдзень: “Праязны на тры 
віды транспарту — мінус 50 
тысяч (дзе ты быў раней, Мін-
сктранс?). Яшчэ каля 50 ты-
сяч — пакупка канцтавараў і 
бясконцыя ксеракопіі ды раз-
друкоўкі. Столькі ж у месяц 
патрэбна на хоць нейкія пера-
кусы — вось, лічыце, паловы 
стыпендыі і няма. А хочацца 
ж і апрануцца на восень (доб-
ра, калі на чаравікі хопіць), і ў 
кіно або тэатр схадзіць, і ўво-
гуле жыць так, каб за тыдзень 
да стыпендыі не даводзілася 
ў бацькоў грошы пазычаць… 
Раней я пакрысе набывала 
валюту, каб на канікулы куды-
небудзь паехаць, марыла на-
быць ноўтбук, але цяпер усе 
гэтыя мары наўрад ці спраўд-
зяцца, хіба што на дзень на-
раджэння падораць грошай”. 

афіцыйНа
З 1 верасня 2011 года памер 

стыпендый у Беларусі буд-
зе прывязаны да тарыфнай 
стаўкі першага разраду (ця-
пер гэта 118 тысяч рублёў) і 
будзе змяняцца ў адпаведнасці 
з яе павелічэннем. Мінімаль-
ная навучальная стыпендыя 
складзе 148 680 рублёў, з улі-
кам паспяховасці студэнта 
яна будзе павышацца ў 1,1—
1,6 разу. У вядучых ВНУ памер 
мінімальнай стыпендыі яшчэ 
большы: у БДУ, напрыклад 
— 193 284 рубля, у Акадэміі 
кіравання пры Прэзідэнце РБ, 

БДЭУ, БДСГА, БНТУ, БДПУ, БДАМ, 
БДУКМ — 170 982 рубля.

ЗАрАЗ ЗАплАчу,  
А поТыМ уКАчу

У Юрася Сівалапа, ураджэн-
ца Маладзечанскага раёна, 
свая праўда. Пасля двух гадоў 
платнай вучобы ў адной з вя-
дучых эканамічных ВНУ краі-
ны хлопцу не тое, каб грошай 
шкада, а проста лішніх няма. 
“Цяпер год навучання на 
маёй спецыяльнасці каштуе 
больш як 7 мільёнаў рублёў, 
бацькам і без таго цяжка вы-
даткоўваць мне гэтыя грошы, 
а тут яшчэ з цэнамі на кватэры 
нейкая лухта пачалася, — абу-
раецца Юрась. — Гаспадыня, 
у якой мы з сябрам наймалі ў 
папярэднія два гады кватэру, 
з вясны падняла цану на 50 
долараў! Атрымліваецца, што 
ўсіх грошай, якія я зарабляў на 
падпрацоўцы, не хопіць нават 
на жыллё, не кажучы ўжо пра 
харчаванне. Ну і навошта мне 
тады той Мінск?”

Сказана — зроблена, і ця-
пер Юра штодня ездзіць на ву-
чобу з дому на электрычцы, па 
2 гадзіны туды і назад. Кідаць 
вучобу, як вырашылі на сямей-
ным савеце, хлопцу не трэба: 
рана ці позна крызіс скон-
чыцца, а вышэйшая адукацыя 
застанецца. Да таго ж у Юры 
за плячыма не будзе “багажу” 
ў выглядзе размеркавання і 
абавязковай адпрацоўкі, таму 
ён разлічвае адразу пасля 
выпуску з’ехаць на працу за 
мяжу — “пакуль не загрэблі 
аддаваць доўг радзіме, абавя-
заным якой я сябе не лічу”.

афіцыйНа 
У галоўнай ВНУ краіны — 

Белдзяржуніверсітэце — у 
2011/2012 навучальным годзе 
кошт платнай падрыхтоўкі 
спецыяліста з вышэйшай 
адукацыяй вагаецца ад 4,7 да 
7,5 млн рублёў, у залежнасці 
ад факультэта і спецыяль-
насці. Пры гэтым першакур-
снікі плацяць больш, выпус-
кныя курсы — менш. Грошы 
за навучанне, праўда, можна 
ўносіць цягам года некалькімі 
часткамі.

Вось такія атрымліваюцца 
сённяшнія студэнцкія рэаліі.

віКТоРыЯ ПРаКаПовіч

Работнікі цэха № 91 Мін-
скага трактарнага завода 
(МТЗ) звярнуліся ў прафсаюз 
РЭП з просьбай падрыхтава-
ць дакументы на імя кіраўніц-
тва прадпрыемства ў сувязі з 
нізкім заробкам. У той час, як 
у цэлым па заводзе заробак 
паднялі на 40%, работнікі ма-
лярнага цэха № 91 у чэрвені 
— жніўні атрымалі амаль на 
20% менш, чым у лютым гэта-
га года.

— Да нас звярнуліся работ-
нікі Трактарнага завода ў су-
вязі з тым, што ўзровень іх за-
робкаў у параўнанні з лютым 
гэтага года знізіўся на 20%. 
Прычым у беларускіх рублях, 
без прывязкі да долара ці 
росту цэн, — расказаў Praca-
by.info старшыня прафсаюза 
РЭП Генадзь Фядыніч. — І гэта 
ў той час, калі Трактарны за-
вод ужо тры разы павышаў 
заробкі: першыя два — на 
10%, у трэці раз — на 20%. Інф-
ляцыя ў краіне з пачатку года 
склала больш за 50%. Спецы-
ялісты працуюць поўны ра-
бочы тыдзень, практычна пры 
трохзменным рэжыме працы. 
Яны не разумеюць, чаму так 
несправядліва ацанілі іх пра-
цу. Большасць работнікаў ма-
лярнага цэха — жанчыны.

Па словах рабочых, іх ме-
сячны заробак за чэрвень, 
ліпень, жнівень склаў каля 1,7 
млн рублёў, у той час як у па-
чатку года яны атрымлівалі 2,2 
млн рублёў у месяц.

— І гэта пры тым, што хут-
касць канвеера была павялі-
чана. Кіраўніцтва цэха зрабіла 
гэта без папярэджання.

Наменклатура дэталяў, якія 
падлягаюць афарбоўцы, на-
столькі вялікая, што рабочыя 
не ў стане аб’ектыўна пракант-
раляваць правільнасць ацэнкі 
працы. З людзей выціскаюць 
апошняе, — лічыць Генадзь 
Фядыніч. — Больш за тое, 
кіраўніцтва завода паведамі-
ла, што экспарт павялічыўся. 
У прэсе былі паведамленні, 
што фермер не змог за рублі 
купіць трактар, таму што ўсё 
ідзе на экспарт. 

Гэта лішні раз даказвае, 
што ўсім кіраўнікам на гэтых 
шараговых працаўнікоў про-
ста напляваць.

Дадзены выпадак — яшчэ 
адзін доказ таго, што надышоў 
час рабочым самім абараняць 
свае правы, а не чакаць нечай 
волі.

Работнікі цэха № 91 напі-
салі заяву на імя дырэктара 
МТЗ Аляксандра Пухавога, 
у якім выказалі недавер на-
чальніку цэха Амяльковіч, 
папрасілі правесці пазаплана-
вую праверку дзейнасці Бюро 
працы і заробку (БПіЗ) з мэтай 
недапушчэння зніжэння рас-
цэнак і павысіць заробак не 
ніжэй за адсоткавую стаўку 
інфляцыі (50%).

«Мы, рабочыя, не бачым 
ніякага імкнення з боку на-
чальніка цэха ўсталяваць нар-
мальную рабочую атмасферу 
ў калектыве і справядліва 
ацэньваць нашу працу. А пра 
хамскія адносіны з яго боку да 
нас, працаўнікоў, мы ўжо і не 
кажам”, — гаворыцца ў заяве 
маляроў цэха № 91.

praca-by.Info

“Вышка"? хВаляВанні на 
тРактаРным заВодзе

работнікі малярнага цэха Мінскага трактарнага завода 
патрабуюць павышэння заробку.

у нашай краіне па-
ранейшаму высокі 
працэнт захворванняў 
на рак малочнай залозы, 
выяўленых на позніх 
стадыях…

У Беларусі, па дадзе-
ных грамадскіх жаночых 
арганізацый,і кожная чацвёр-
тая беларуска наогул адмаўля-
ецца гаварыць на гэтую тэму. 

шАнец выЖыць
Да 2015 года Міністэрства 

аховы здароўя і грамадскія ар-
ганізацыі павінны забяспечы-
ць «ўсеагульны ахоп жанчын 
мамаграфічным абследаван-
нем». Такая задача запісана ў 
Нацыянальным плане дзеян-
няў па забеспячэнню гендэ-
рнай роўнасці ў Рэспубліцы 
Беларусь на 2011–2015 гады.

«Я вельмі рада, што ў На-
цыянальны план ўвайшлі асоб-
ныя рэкамендацыі Камітэта 
па ліквідацыі дыскрымінацыі 
ў адносінах да жанчын ААН”, – 
кажа сустаршыня грамадскага 
аб'яднання " Жаночы незалеж-
ны дэмакратычны рух" Люд-
міла Пеціна.

не МАрудЗь!
Не так даўно ў Вільнюсе 

прайшоў Пяты саміт краін Ус-
ходняй Еўропы і Цэнтральнай 
Азіі па пытаннях навучання, 
інфармацыйна-прапагандысц-
кай дзейнасці і адвакацыі рака 
малочнай залозы. На мерап-
рыемства былі запрошаныя 
і прадстаўнікі беларускіх жа-
ночых арганізацый.

«На саміце прысутнічалі 
высокапастаўленыя літоўскія 
чыноўнікі, лекары-анколагі, 
эксперты з амерыканскага 
Інстытута рака, – распавядае 
старшыня "Беларускай жано-
чай Лігі”, адзін з нацыянальных 
каардынатараў кампаніі “Ме-
дыкі і грамадскасць – супраць 
РМЗ” Ніна Стужынская. – У 
Літве вельмі распаўсюджаная 
кампанія «Не марудзь!» па ран-
няй дыягностыцы рака малоч-
най залозы, ініцыятарам якой 
стала жонка мэра літоўскай 
сталіцы, зараз член сойма Агне 
Зуокене. Яна дамаглася таго, 
што з 2003 года па Літве пачаў 
курсіраваць «ружовы аўтобус», 
які абсталяваны апаратам 
УГД для абследавання жанчын. 
Экіпаж аўтобуса – лепшыя 
мамолагі і радыёлагі. Толькі за 
апошнія два гады яны аб'ехалі 

650 мястэчак. І ў кожнай пятай 
жанчыны знаходзяць патало-
гію грудзей...»

З 2005 года Літва ўвяла 
мамаграфічны скрынінг для 
жанчын 50–69 гадоў для пра-
філактычнага агляду, паколькі 
менавіта скрынінг на сённяш-
ні дзень з'яўляецца самым 
дзейсным метадам ранняй ды-
ягностыкі рака малочнай за-
лозы. У сувязі з амаладжэннем 
рака літоўцы ставяць задачу, 
каб скрынінг пачынаўся з 
45-гадовага ўзросту жанчыны.

«Сёння ў Літве імкнуцца ў 
што бы то ні стала захаваць 
захварэлай жанчыне грудзь. 
Калі ў 1997 годзе амаль 90 пра-
цэнтаў усіх аперацый былі 
толькі па выдаленні грудзей, 
то сёння, дзякуючы ранняй 
дыягностыцы, 72,5 працэнтаў 
хворых аперыруюць на ранніх 
стадыях, захоўваючы груд-
зі (для параўнання - 10 гадоў 
таму на 1 і 2 стадыях аперы-
равалі толькі 30 працэнтаў)...»

“Так, не кожны гатовы 
змагацца і жыць з 

такім дыягназам. не 
магу сказаць, што гэта 
няшчасце. гэта проста 

іншае жыццё. ...”

КАБ не ЗАхвАрэць
Старшыня рады Беларус-

кай арганізацыі працоўных 
жанчын Ірына Жыхар, якая 
сама перанесла рак, перака-

наная: без дапамогі грамад-
скіх арганізацый медыкі не 
змогуць забяспечыць масавы 
і дабравольны ўдзел жанчын 
у  мамаграфічным скрынінгу.

«Нацыянальны мамагра-
фічны скрынінг мае пазытыў-
ныя вынікі і для дзяржавы, і 
для грамадства толькі тады, 
калі  не меньш за 80 працэн-
таў жанчын у ім удзельніча-
юць. – кажа Ірына Жыхар. 
– У Літве за 6 гадоў пасля ўвяд-
зення такога скрынінгу яўка 
складае толькі 15 працэнтаў. 
І літоўскія медыкі перажыва-
юць на гэты конт. Але важна 
ўбачыць станоўчую дынаміку, 
якая не можа не радаваць: у 
Літве на момант увядзення 
скрынінгу ў 2005 годзе выяў-
лялася 15 працэнтаў чацвёр-
тай стадыі раку, а ў гэтым 
годзе – ужо 7 працэнтаў. За 
гэтымі невялікімі, здавалася 
б, працэнтамі, тысячы выра-

таваных жыццяў! Выжываль-
насць пасля 5 гадоў з моманту 
пастаноўкі дыягназа зараз ў 
краіне-суседцы складае амаль 
70 працэнтаў, у нас – каля 52.

Памятаю, два гады таму я 
была на літоўскім тэлебачан-
ні і хадзіла ў парыку, бо валасы 
яшчэ не адраслі пасля хіміятэ-
рапіі, і грымёр, улавіўшы маю 
няёмкасць, сказала: маўляў, не 
хвалюйцеся, у нас кожны месяц 
перадачы з такімі жанчына-
мі праходзяць. Кожны месяц! І 
гэта толькі тэлебачанне, не 
гаворачы пра астатнія сродкі 
камунікацыі… 

Справа ў тым, што ў на-
шай краіне ў наступным год-
зе пачнецца эксперымент па 
ўвядзенню мамаграфічнага 
скрынінгу ў трох гарадах Бе-
ларусі. Аб гэтым паведаміў 
галоўны мамолаг Мінздрава 
сп. Путырскі. Эфектыўнасць 
эксперыменту будзе залежыць 
у тым ліку і ад нашай грамадс-
кай актыўнасці».

гэТА проСТА новАе 
Жыццё

А самой Ірыне Жыхар двой-
чы ставілі страшны дыягназ. 
Пры гэтым яна не лічыць, што 
хвароба прынесла ёй толькі 
няшчасце: «Так, не кожны гато-
вы змагацца і жыць з такім ды-
ягназам, – кажа яна. – Я не магу 
сказаць, што гэта няшчасце. 
Гэта проста іншае жыццё. Я 
дзякую Богу, што прайшла 
гэта выпрабаванне і адкрыла 
для сябе новую старонку...»

МаРыНа МіТ

ПеРамагчы  Рак  
малочнай  залозы

У медыцыне пад скрынінгам разумеюць правядзенне про-
стых і бяспечных даследаванняў вялікіх груп насельніцтва з 
мэтай вылучэння груп рызыкі развіцця той ці іншай паталогіі.

Мамаграфічны скрынінг малочнай залозы з'яўляецца най-
больш дзейсным метадам прафілактыкі і выяўлення на ранніх 
стадыях раку малочнай залозы. Дадзены метад абследавання 
дазваляе выявіць нават самыя нязначныя адукацыі ў малоч-
най залозе. Праводзіць яго спецыялісты рэкамендуюць адзін 
раз у два гады жанчынам 40 - 50 гадоў, якія адносяцца да гру-
пы рызыкі па ўзнікненню рака малочнай залозы, і жанчынам 
ад 50 да 69 гадоў (бо менавіта ў гэтым узросце найбольш часта 
выяўляецца рак малочнай залозы).

«Ружовая стужка» - міжнародны сімвал барацьбы супраць 
рака малочнай залозы. Асноўная мэта кампаніі «Ружовая стуж-
ка» - распаўсюджванне інфармацыі аб раку малочнай залозы 
і аказанне дапамогі пры аднаўленні і рэабілітацыі пасля апе-
рацый.

 да вЕдаМа

 «Ружовая стужка» - міжнародны сімвал барацьбы супраць 
рака малочнай залозы

З жыцця рэгіёнаў

у гРодзенскіх кРамах 
Падчас ПРаВеРак не 
знойдзена цукРу і 

кефіРу
Камітэт дзяржкантролю праверыў 
вясковыя крамы гродзеншчыны. 

Праверка выявіла недахоп мно-
гіх харчовых прадуктаў, піша "Ве-
черний Гродно". Правяраючыя не 
знайшлі цукру ў чатырох крамах 
Слонімскага раёна. У краме вёскі 
Сенькаўшчына не было таксама 
манных круп, проса, яек, каўбасы і 
салёнай рыбы. А ў краме вёскі Каст-
ровічы не было нават кефіру.

У Гродзенскім раёне сітуацыя 
такая ж. Так, у краме "Прамтава-
ры" ў вёсцы Каменка ў продажы 
не было 32 найменняў тавараў, у 
тым ліку халадзільнікаў, пыласосаў 
і лыжак. Прадаўцоў з гэтых крам 
прыцягнулі да адміністрацыйнай 
адказнасці.

у Францыі кошты на прадукты і 
садавіну-агародніну не намнога 
вышэйшыя за беларускія. А вось 
мінімальная аплата працы ў гэтых 
краінах істотна адрозніваецца.

Бардо не з’яўляецца самым танным го-
радам Францыі, акрамя таго, нават сярод 
французаў ён мае рэпутацыю буржуазна-
га, а сітуацыя ў адносінах Парыж – Бардо 
нечым нагадвае польскую «варожасць» 
паміж Кракавам і Варшавай. Гэта, каб ак-
рэсліць карціну.

Вяртаючыся да коштаў, адразу заўва-
жу, што выдаваць такія дэфіцытныя на 
Радзіме «еўрыкі» на ежу — гэта як адар-
ваць ад сэрца нешта дарагое. Аднак пры 
пераліку на рублі «адпускае»: за 15 еўра 
ў супермаркеце можна набыць не менш 
прадуктаў, чым на Радзіме.

Для параўнання прадстаўляю табліцу 
цэн у нас і «не ў нас». 

Заўважу, што пры пераліку браўся 
кошт еўра на чорным рынку (значыць, 
вышэйшы за афіцыйны курс), а менавіта 
цана продажу на 12 верасня — 11 184 
рублёў за еўра на сайце prokopovi.ch.

Тым часам заробкі ў Беларусі і ў Фран-
цыі не параўнаць. У нас заробак складае 
3600 рублёў за гадзіну, а ў далёкай за-
ходнееўрапейскай краіне «чыстымі» ат-
рымліваюць каля 6,5—7 еўра за той жа 
часовы прамежак. 

аЛіНа ТаРаНіК, gazetaby.com

кошты  на  ПРадукты  ў  белаРусі  і 
заходняй  еўРоПе  суПастаўныя

*Кошты ва ўніверсаме «Рыга» прыведзены па стане на 10 верасня 

Берасцейскія актывісты, 
праваабаронцы ініцыірую-
ць у Берасці правядзенне 
дэманстрацыі супраць гвал-
тоўных знікненняў людзей і 
адвольных затрыманняў.

Праваабаронца Раман 

Кісляк падаў заяўку ў гар-
выканкам на правядзенне 
30 верасня дэманстрацыі 
на бульвары Касманаўтаў 
Берасця.

“Гэтай акцыяй мы хочам 
прыцягнуць увагу жыхароў 
Берасця да фактаў гвалтоў-

ных знікненняў людзей, якія 
мелі месца апошнім часам. 
Таксама мы дабіваемся гэ-
тай акцыяй падпісання між-
народнай Канвенцыі супра-
ць гвалтоўных знікненняў”, 
— кажа Раман Кісляк.

Радыё Свабода

Затое старшыня віцебскага аблвыканкама 
Аляксандр Косінец прапанаваў зрабіць 
бясплатны праезд для школьнікаў — не 
толькі да сваёй навучальнай установы па 
даведцы, але і па ўсіх іншых кірунках.

У жыццё прапанова старшыні аблвыкан-
кама яшчэ не ўвасобілася. Што да віцебскіх 
студэнтаў, то ім пашанцавала менш, чым 
мінскім, для якіх праезд у грамадскім транс-

парце зрабілі бясплатным. “Інтэрфакс” пе-
радае, што ў аблвыканкаме адказалі катэ-
гарычным "Не!" на пытанне карэспандэнта 
наконт магчымасці ўвядзення бясплатнага 
праезду для студэнтаў пяці віцебскіх ВНУ.

Апошні раз бясплатны праезд для студэ-
нтаў Віцебска быў устаноўлены напярэдадні 
прэзідэнцкіх выбараў — у снежні 2010 года, 
але ўжо 10 лютага гэтую льготу адмянілі.

Радыё Свабода

CуПРаць гВалтоўных знікненняў

Віцебскіх студэнтаў бясПлатна 
Вазіць не будуць 

“я ў прАЗе ненАдоўгА”
Алесь Міхалевіч (Прага). 

Кандыдат у прэзідэнты на 
апошніх выбарах. 20 снеж-
ня 2010 г. арыштаваны па 
абвінавачанні ў арганізацыі 
масавых беспарадкаў. Быў ад-
пушчаны пад падпіску аб ня-
выездзе, пасля чаго папрасіў 
палітычнага прыстанішча ў 
Празе, дзе і знаходзіцца цяпер.

— У Празе толькі студэнтаў 
з Беларусі больш за 1000 — 
працаваць ёсць з кім. І планаў 
шмат: знайсці памяшканне для 
сустрэч з вядомымі людзьмі, 
для правядзення канцэртаў. 
Ёсць думка ладзіць вандроўкі 
для беларусаў. Таксама ў пла-
нах арганізоўваць для дзяцей 
з Беларусі розныя конкурсы, 
а ў якасці ўзнагароды — пада-
рожжа ў Прагу.

Што да ўласных планаў, то 
ў Празе я ненадоўга. Прынам-
сі, так планую. Хаця Навумчык 
сказаў мне: “Мы, калі з Пазня-
ком з’язджалі, таксама думалі, 
што ненадоўга”.

“Мы — БелАруСы  і 
МуСіМ  Жыць  у  СвАёй 
КрАіне” 

Павел Марыніч (Вільня). 
Каардынатар грамадзянскай 
кампаніі “Еўрапейская Бела-

русь”. З 25 снежня 2010 г. зна-
ходзіцца ў Літве.

— Калі мы апынуліся ў Лі-
тве, нашай першай задачай 
было аднавіць разарваныя 
сувязі Eўрапейскай Беларусі. 
Не сакрэт, што каманда Сан-
нікава ў найбольшай ступені 
пацярпела пасля 19 снежня. 
На палітычнай міжнароднай 
арэне мы працягваем ад-
стойваць пазіцыю невядзен-
ня дыялога з беларускімі ўла-
дамі да таго часу, пакуль не 
будуць вызвалены ўсе зняво-
леныя пасля 19 снежня і з іх 
не будуць зняты абвінавачан-
ні. Сёння Беларусь з прычы-
ны рэзкага падзення даходаў 
збольшага “думае лядоўняй”, 
беларусы незадаволены эка-
намічнай сітуацыяй, і гэтыя 
пратэстныя настроі нельга 
ігнараваць.

Аднак пры ўсім пры гэтым 
трэба памятаць, што мы — бе-
ларусы і павінны жыць у сваёй 
краіне. Лёс краіны вырашаец-
ца ўнутры, а не звонку.

“Мы МАеМ нАМер 
АБ’яднАць уСіх БелАру-
САў польшчы, неЗАлеЖ-
нА Ад Колеру СцягА”.

Алесь Зарэмбюк (Варша-
ва). У 2003 годзе стаў дэпута-
там Мастоўскага раённага 
савета дэпутатаў, на той 
момант яму было 20 гадоў. 
Сёння — палітычны эміг-
рант.

— Мы арганізавалі ў Вар-
шаве Беларускі дом. У поль-
скай сталіцы як мінімум 2000 
беларусаў: эканамічныя эміг-
ранты, палітычныя, студэнты, 
некаторыя беларусы падчас 
крызісу перавялі свой бізнес 
у Польшчу, тры рэдакцыі бе-
ларускіх СМІ (“Белсат”, “Еўра-
пейскае радыё для Беларусі”, 
“Радыё Рацыя”). Можна ска-
заць, Варшава — беларускя 
сталіца. Усе гэтыя даволі роз-
ныя асяродкі не гучаць адзі-
ным голасам і наша задача 
— аб’яднаць іх. 

“БелАруСы  лёгКА 
АСіМілююццА   
ў люБой КрАіне – у 
гэТыМ  вяліКАя  
неБяСпеКА”.

Андрэй Абозаў (Талін). 
Палітычным эмігрантам 
стаў пасля выбараў 2006 
г. Стваральнік анімацыі 
“Мультклуб”, у якой фігура-
валі персанажы, падобныя на 
прэзідэнта Беларусі і яго ак-
ружэнне.

— У нас быў выбар: мы ма-
глі застацца, трапіць у турму 
і не мець магчымасці нешта 
зрабіць. Тут у нас таксама рукі 
звязаны — плённа працаваць 
для Беларусі можна толькі ў 
Беларусі. Але мы робім тое, 
што можам.

На дадзены момант бела-
руская эміграцыя складаец-
ца з дзвюх частак — “каўбас-
най” і палітычнай. Колькасць 
першых з кожным годам рас-
це (па ацэнках спецыялістаў, 
два гады назад толькі ў Ма-
скве пражывала 600 тысяч 
беларусаў). Сёння з-за цяж-
кай эканамічнай сітуацыі 
зноў ідзе хваля эміграцыі. 
Адсутнасць межаў з Расіяй 
і Украінай значна спрашчае 
працэс. А між тым, беларусы 
лёгка асімілююцца ў чужой 
краіне. Асабліва гэта тычыц-
ца эканамічных эмігрантаў. 
Праз 5 гадоў многія ўжо 
перастаюць усведамляць 
сябе беларусамі. Неўзабаве 
ў краіне застануцца Лука-
шэнка, міліцыя і пенсіяне-
ры. Калі ж казаць сур’ёзна, 
то палітычныя эмігранты 
павінны ўплываць на эка-
намічных, нагадваць пра іх 
ідэнтычнасць. Калі гэтага не 
рабіць, то ў Беларусь проста 
не будзе каму вяртацца, калі 
сённяшні прэзідэнт сыдзе.

ЛаРыСа шаПаваЛава, 
ТаЛіН

І вось за такія малюнкі прыйшлося з’язджаць за мяжу

на IV Кангрэсе новай беларускай 
дыяспары, які праходзіць у Таліне, 
адбылася дыскусія аб новай хвалі 
бежанцаў з Беларусі пасля апошніх 
выбараў. палітычныя эмігранты рас-
казалі, чым займаюцца цяпер і што 
плануюць рабіць надалей.

Выгнаныя з белаРусі


